	ՀԻՄՆԱՎՈՐՈՒՄ
<<ԱՐՓԻԻ  ԵՎ ԿԵՉՈՒՏԻ ՋՐԱՄԲԱՐՆԵՐԻ ԷԿՈԼՈԳԻԱԿԱՆ ՆՊԱՏԱԿՈՎ ՇԱՀԱԳՈՐԾՄԱՆ ՌԵԺԻՄՆԵՐԻ ՍԱՀՄԱՆՄԱՆ ԿԱՐԳԸ ՀԱՍՏԱՏԵԼՈՒ  ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


	Ընթացիկ իրավիճակը և իրավական ակտի ընդունման անհրաժեշտությունը
Արփիի և Կեչուտի ջրամբարները կառուցվել են բնապահպանական և ոռոգման և ըստ պահպանության ու օգտագործման ռեժիմի` տնտեսական և էկոլոգիական նշանակություն ունեն:

Ոռոգման սեզոնին հաճախ առաջնային են դառնում ոռոգման խնդիրները, ուստի սույն իրավական ակտի ընդունումը դառնում է անհրաժեշտություն Արփի և Կեչուտի ջրամբարների էկոլոգիական նպատակով շահագործման ռեժիմները կարգավորելու, պահպանելու, հսկելու և վերահսկելու առումով:


	 Կարգավորման բնույթը
Արփիի և Կեչուտի ջրամբարների շահագործման ռեժիմների պահպանության ապահովման նպատակով հանրապետական համապատասխան լիազոր մարմինների իրավասությունների հստակեցում:


	Նախագծի մշակման գործընթացում ներգրավված ինստիտուտները, անձինք
Իրավական ակտի մշակումն իրականացվել է ՀՀ բնապահպանության նախարարության աշխատակազմի ջրային ռեսուրսների կառավարման գործակալությունում:


	Ակնկալվող արդյունքը
Արփիի և Կեչուտի ջրամբարների էկոլոգիական նպատակով շահագործման ռեժիմների պահպանության ապահովում, դրանց էկոլոգիական ներուժի օգտագործմամբ Սևանա և Արփի լճերի էկոլոգիական հավասարակշռության վերականգնում, պահպանում:




<<ԱՐՓԻԻ ԵՎ ԿԵՉՈՒՏԻ ՋՐԱՄԲԱՐՆԵՐԻ ԷԿՈԼՈԳԻԱԿԱՆ ՆՊԱՏԱԿՈՎ ՇԱՀԱԳՈՐԾՄԱՆ ՌԵԺԻՄՆԵՐԻ ՍԱՀՄԱՆՄԱՆ ԿԱՐԳԸ 

ՀԱՍՏԱՏԵԼՈՒ  ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
<<Արփիի և Կեչուտի ջրամբարների էկոլոգիական նպատակով շահագործման ռեժիմների սահմանման կարգը հաստատելու մասին>>  ՀՀ կառավարության որոշման նախագծի ընդունման կապակցությամբ կա անհրաժեշտություն որպես նորմատիվ ակտ ընդունելու <<Ջրամբարների շահագործման ռեժիմների պահպանության, հսկողության և վերահսկողության գործղությունների պլանը>>

ՏԵՂԵԿԱՆՔ 
<<ԱՐՓԻԻ  ԵՎ ԿԵՉՈՒՏԻ ՋՐԱՄԲԱՐՆԵՐԻ ԷԿՈԼՈԳԻԱԿԱՆ ՆՊԱՏԱԿՈՎ ՇԱՀԱԳՈՐԾՄԱՆ ՌԵԺԻՄՆԵՐԻ ՍԱՀՄԱՆՄԱՆ ԿԱՐԳԸ ՀԱՍՏԱՏԵԼՈՒ  ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
 ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ 
ՆՎԱԶԵՑՄԱՆ ՄԱՍԻՆ 
<<Արփիի և Կեչուտի ջրամբարների էկոլոգիական նպատակով շահագործման ռեժիմների սահմանման կարգը հաստատելու մասին>> ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում: 

